
«Հայաստանի Հանրապետության կառավարության 2016 թվականի հունիսի 23-ի N 646-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ վարչապետի աշխատակազմի իրավաբանական վարչությունից ստացված դիտողությունների և առաջարկությունների

	Առաջարկության բովանդակությունը
	Եզրակացություն
	Կատարված փոփոխությունը

	1.   Նախագծի 1-ին կետի 2-րդ ենթակետի «գ» պարբերությամբ, որպես հիմնադրամի գործառույթ նախատեսվում է՝ (…) գրանցված աշխարհագրական նշումով գինեգործական արտադրանքի համար սահմանված պահանջների նկատմամբ վերահսկողությանը մասնակցելը՝ համապատասխան հավատարմագրման հիման վրա, որտեղ առաջարկում ենք  «մասնակցելը» եզրույթը փոխարինել «աջակցելը» եզրույթով՝ նկատի ունենալով այն հանգամանքը, որ հիմնադրամին օրենքով վերապահված չէ պետական մարմնի գործառույթ հանդիսացող վերահսկողությանը մասնակցելու իրավասություն։ 
2. Նախագծի 1-ին կետի 2-րդ ենթակետով որպես հիմնադրամի գործառույթ սահմանվում է ՀՀ օրենսդրությամբ չարգելված և հիմնադրամի նպատակներից բխող այլ գործառույթների իրականացումը, որն իրավական որոշակիության սկզբունքի տեսանկյունից խիստ անհասկանալի է։ Առավել ևս, որ «Հիմնադրամների մասին» օրենքի 34-րդ հոդվածի համաձայն՝ հիմնադրամի լուծարման հիմք կարող է հանդիսանալ նաև հիմնադրամի կողմից իր գործունեությամբ՝ կանոնադրությամբ նախատեսված նպատակներից շեղվելը։ 
3.  Նախագծի 1-ին կետի 2-րդ ենթակետով որպես հիմնադրամի գործառույթ նախատեսվում է վերջինիս կողմից իր գործառույթներից բխող ծառայություններ մատուցելը, ինչը խնդրահարույց է իրավական որոշակիության սկզբունքի տեսանկյունից, քանի որ պարզ չէ, թե նշված ծառայության մատուցումը ձեռնարկատիրական գործունեություն է լինելու, թե ոչ։ Միաժամանակ նշենք, որ  որոշման հավելվածի 22-րդ կետով հստակ և սպառիչ են թվարկված հիմնադրամի կողմից իրականացվող ձեռնարկատիրական գործունեության տեսակները։
	1.  Ընդունվել է։
2. Ընդունվել է։
3. Ընդունվել է։ 
	1. Նախագծի 1-ին կետի 2-րդ ենթակետում նշված Հիմնադրամի հիմնական գործառույթների 13-րդ   կետից հանվել են « և գրանցված աշխարհագրական նշումով գինեգործական արտադրանքի համար սահմանված պահանջների նկատմամբ վերահսկողությանը մասնակցելը՝ համապատասխան հավատարմագրման հիման վրա» բառերը։
2. Նախագծի 1-ին կետի 2-րդ ենթակետում նշված Հիմնադրամի հիմնական գործառույթների 18-րդ  կետը խմբագրվել է՝ համաձայն «Հիմնադրամների մասին» ՀՀ օրենքի 18-րդ հոդվածի 1-ին մասի 10-րդ կետի։
3. Նախագծի 1-ին կետի 2-րդ ենթակետում նշված Հիմնադրամի հիմնական գործառույթների 19-րդ կետը հանվել է։  


